
Алтынбек ҚОРАЗБАЕВ,
əнші-композитор, Қазақстанның халық əртісі, 

Мемлекеттік сыйлықтың лауреаты

ƏН – КӨҢІЛДІҢ АЖАРЫ

Екі мың жылдан астам тарихы бар Тараз шаһары - көненің көзі, тарихтың өзі. Кезінде 
Əулиеата атын иемденген өңір уақыт тезінде талай өгерістер мен жаңғырулардың куəсі 
болды. Тəуелсіздік жылдары Тараз қаласы қайта түлеп, былайғы келбетіне жақындай 
түскендей. Жаңарған аймақтың мəдениеті мен рухани азық сыйлаған ұлттық өнері даму-
дың даңғыл жолына түсті. Игі жобалар қолға алынып, өз жемісін беріп жатыр.

Елбасының «Рухани жаңғыру» бағдарламасы аясында өнеріміз де, мəдениетіміз де 
тың серпіліспен дамып, кеңге қанат жайып келеді. Облыс əкімдігінің қолдауымен ел Тəу-
елсіздігінің 30 жылдығы мен жыр алыбы Жамбыл Жабаевтың 175 жылдығын паш ету, 
қазақ композиторларының жаңа туындыларын насихаттау, фольклорлық ұжымдармен 
тəжірибе алмасу, Жамбыл өңірінің ерекшелігін айшықтайтын əндерді жинақтау қуантар-
лық жағдай.

Кез келген ұлттың өзіндік кескін-келбеті мен болмыс-бітімін айқындай тын ұғымды 
оның өзіне тəн ұлттық мə дениеті дейтін болсақ, қазақ мəдениетіндегі əн өнерінің алар 
орны ерекше. Əн - адам баласының аңсар-мұраты, қайғы-мұңы, сағы ныш-шері, өзек өр-
тер өкініші мен жар қын үміті, қуаныш-шаттығы, сан алуан сезім күйі. Əн өнерінің халыққа 
жақындығы - бұл оның көркем өрілген сөз жолдарына орай, əсем əуен желісі үндесе 
келіп тыңдаушыны бей-жай қалдырмайтындығында. Бұл орайда шебер орындаушы-
ның əуезді үнін құбылтып, музыкалық аспаптардың алар орны ерен. Халқымыздың əн 
мұрасы, негізінен, домбыра аспабының сүйемелдеуімен дамыған. Данышпан Абайдың 
«Туғанда дүние есігін ашады өлең, Өлеңмен жер қойнына кірер денең» деген сөздері 
қазақ өмірінің бүкіл тыныс-тіршілігі өлеңмен өрнектелетінін айқын көрсетеді. 

Халқымыздың əн-жыр нұсқаларының көпшілігін қазақ дəстүрлі əн өнерінің көшбасшы-
лары бізге жеткізді. Біржан сал, Ақан сері, Жаяу Мұса, Абай, Əсет, Үкілі Ыбырай, Балуан 
Шолақ, Жарыл ғап берді, Иманжүсіп, Ғазиз, Естай, Мəди, Кенен сияқты т.б. əнші-компози-
торлар қазақ əнін бұрын болмаған биік өреге көтерді. 

Əн шығару – адамның табиғи дарындылығына байланысты. Ол біліммен, ізденумен 
суарылып, шыңдалса ғана өрістей түседі. Бірақ, заманауи əн-күйдің дəуірлеп тұрған 
шағында қазақтың дəстүрлі өнерінің тыңдаушысы азайып, көлеңкеде қалып бара жатқан-
дығы жасырын емес. Біз оған жол бермеуіміз керек. 

Бұл жинаққа енген өлкенің киелі жерлері мен тарихын музыкамен суреттейтін туын-
дылар уақыт ағымына сай түрленіп, сан түрлі бояумен фольклорлық ансамбльге лай-
ықталып та орындала бермек.

Өміршең өнерге терең сезім ғана тұғыр болмақ. Өнер адамы ретінде «Көне Тараз 
күмбірі» ІІ Республикалық фольклорлық ансамбльдер конкурсында орындалып, осы 
жинаққа енген туып-өскен ел мен жерге деген махаббаттан туындаған туындылар деп 
жоғары бағалаймын. 

Күллі қазақ тарихының алтын діңгегі саналатын Əулиеата аймағы тарихи жерлер мен 
ұлы тұлғалардан кенде емес. Көмейіне бұлбұл ұялаған небір күміс көмей, жезтаңдай 
əншілер осы өлкеде дүниеге келіп, сал-серілер дəстүрін орнықтырып, қазақ əнінің өрісін 
кеңейтіп, өресін биіктетті. Ұрпақтар сабақтастығы ұласып, Жамбыл жерін əн мен күйге 
бөлеген өнерпаздарға бұл құтты мекен таңсық емес.

Ұлт мəдениетінің өткені мен бүгінгі тарихын зерттеп, жүйелеп, жас ұрпақтың кəдесіне 
ұсынған шығармалардың партитуралар жинағы - музыка мамандары үшін ерекше оқиға, 
керемет тарту болмақ. Жинақты шығаруға республикамыздағы дарынды композиторлар 
жұмылдырылды. Соған қоса, бұл партитуралардан өңдеушілердің де жеке қолтаңбасы 
мен өзіндік мəнері байқалады. 

Жамбыл облысы əкімдігінің мəдениет, архивтер жəне құжаттама басқармасының 
тапсырысымен «Жамбылым – əн бесігім» атты фольклорлық ансамбльдер мен қазақ ор-
кестрлеріне арнайы жазылған партитуралық жинағына енген шығармаларды өнер сүйер 
қауымның асыл мұрадай, қастерлі мүліктей қабылдайтынына сенімдімін.

Əні: Жолдасхан Құрамысов
Сөзі: Рəтбек Терлікбаев

Өңдеген: Марат Жалбыров  

ЖАМБЫЛ АТА ЕЛІ

ЖАМБЫЛ АТА ЕЛІ

Əні: Жолдасхан Құрамысов
Сөзі: Рəтбек Терлікбаев

Аумағы гүл-жəннаттың көлеміндей,
Салмағы Сүйінбайдың өлеңіндей.
Тауы бар, даласы бар, шөл-құмы бар,
Бейнесі күллі əлемнің бедеріндей .

Қастегім, Қозыбасым, Қарғалым бар,
Ертеңге жетсем деген арманым бар.
Ел жұртын жаһаншарға мəлім еткен,
Нұр аға Нұрсұлтандай ардағым бар.

Қайырмасы:

Оууууу, илигай-гай,
Жамбыл ата елі, Жамбыл ата жері,
Жүректерін намысқа жуған елім.
Жамбыл ата елі, Жамбыл ата жері,
Өсе берсін мерейің туған елім.

Бұл жерде талай ұрпақ сыр аңдыған,
Бұл жерге талай ақын жыр арнаған.
Сұраншы, Саурық батыр, Сарыбайлар,
Ту ұстап, қарасайлап, ұрандаған.

Бұл жерде талай дəуір самалдаған,
Бұл жерде талай жеңіс жалаулаған.
Кешегі Дəурен сал мен Нұрғиса, Əсет,
Елжіреп елін тербеп əн арнаған.

Қайырмасы:

ЖАМБЫЛ – БҰЛАҚ

Əні мен сөзі: Төлеубай Үркімбаев
Өңдеген: Ерболат Мұстафаев

Орташа екпінде

ЖАМБЫЛ – БҰЛАҚ

Əні мен сөзі: Төлеубай Үркімбаев

Мұз болып дүние жүзі қатқан кезде,
Адамға ащы тұрмыс батқан кезде.
Бір таудың жырасында Жамбыл туды,
Ел үркіп, тау көбелеп қашқан кезде.

Ол таудың аты Жамбыл биік еді,
Баурайы құлан, құлжа, киік еді.
Тас еріп, тау бусанып, бұлақ қайнап,
Жамбылға ана болып иіп еді.

Сол таудың сүтін еміп өскен Жамбыл,
Бұлақтан мейірі қанып ішкен Жамбыл.
Тояттап ұлы таудың ұзанына,
Сұрапыл шаң боратып ескен Жамбыл.

Өлеңмен он алтыда оқ жаудырып,
Төбесін дұшпандардың тескен Жамбыл.
Жетпіс жыл жетім елдің мұңын жоқтап,
Қайғының лай суын кешкен Жамбыл.

Өлеңің жауларға оқ, еліме күш,
Қуаныш көкірегіме, беліме күш.
Көркің - нұр, жырың - маржан, ойың - теңіз,
Мың жаса, Жамбыл ата, əрі өрлей түс.

Құрметті асыл сөздің қыранысың,
Мұзбалақ қия шалған қырағысың.
Өлеңнің зəм-зəм суын жұтсам тойман,
Сен, ата, тəтті əуездің бұлағысың.

ЖАМБЫЛ ЖЕРІ

Əні мен сөзі: Аман Малдыбаев
Өңдеген: Дулат Байзілдаев 

ЖАМБЫЛ ЖЕРІ

Əні мен сөзі: Аман Малдыбаев

Бабалар жүрген, күн көзі күлген,
Жайнаған жері Жамбылдың.
Жамбылтау мекен, Қаратау мекен
Арасан халық жайлаған.

Қайырмасы:

Елі бар жайсаң, гүлі бар райхан,
Жайнаған жері Жамбылдың.
Құлын-тай ойнап, бұлбұлы сайрап,
Жайнаған Жамбыл жайнаған.

Ежелгі екен, елдігі бекем,
Ғажайып мекен – Жамбылым!
Күй болып төгіп, жыр болып нөсер,
Жасай бер, жаса, Жамбылым!

Қайырмасы:

ЖЕРҰЙЫҒЫМ – ЖАМБЫЛЫМ

Əні: Жандос Омаров
Сөзі: Арасанбай Естенов
Өңдеген: Дастан Көреген

ЖЕРҰЙЫҒЫМ – ЖАМБЫЛЫМ

Əні: Жандос Омаров
Сөзі: Арасанбай Естенов

Танымал талай тарлан кемеңгері,
Бұл өлке Жамбыл елі, Кенен жері.
Əулиеата Жамбыл мен Тараз болып,
И-ги-гай, и-ги-ги-ги, и-ги-ги-гай,
Жаңғырып сан ғасырдан кемелденді.

Қайырмасы:
Беу!
Бұзылмаған қаймағы,
Қаратау жер жайлауы,
Жарандары беу жайдары, жайдары.

Гүлдендіріп аймағын,
Бейбітшілік байрағы,
Алтын күндей беу жайнады, жайнады.

Жолында құшақ жая барлығына,
Шу өзен толқып ағар сан құбыла.
Құт мекен Қозыбасы қоныс болған,
И-ги-гай, и-ги-ги-ги, и-ги-ги-гай,
Алғашқы дербес қазақ хандығына.

Қайырмасы:

Сыйласқан қазақ-қырғыз бауырындай,
Баяғы Тоқтағұл мен Жамбылындай.
Шаттанар ұл мен қызы өнерімен,
И-ги-гай, и-ги-ги-ги, и-ги-ги-гай,
Əн қылып екі елді өз ауылындай.

Қайырмасы:

ЖАМБЫЛ МЕН БҰРЫМНЫҢ АЙТЫСЫ

Өңдеген: Əуесхан Келгенбаев

2.



60

45 3.

3.

45 3.

3.

3.

45 3.

45 3.

45 3.

3.

3.

4.



61

49

49

49

49

49



62

ЖАМБЫЛ МЕН БҰРЫМНЫҢ АЙТЫСЫ

Жамбыл: 
Домбыра ап бұрылайын, əгугəй, Бұрымыма,
Ұқсаттым туған айдың, əгугəй, сынығына.
Жамбылға жанарыңды бір қадашы,
Қызықсын қырық жігіт қылығыңа.

Бұрым:
Жігіт біткен иектер ибалыны, ибалыны,
Деп жүрсің-ау бұйыртса бұйдалыны.
Қалай теріс, Жамбыл-ау, қарамақпын, қарамақпын,
Оң болған соң жүректің ұйғарымы.

Жамбыл: 
Өзгеге ақтарылмас, əгугəй, сырым бұлай,
Бұрымжан, біздің көңіл, əгугай, бұрынғыдай.
Алатау асып кеткен ақ бұлттайын,
Бағыма кездестірді-ай бүгін құдай.

Бұрым:
Сен емеспе ең сол таудың қасқалдағы, қасқалдағы,
Жетісудың қамданған жас тарланы.
Иеленіп əркімнің кеткісі бар, кеткісі бар,
Қоныс тепкен ақ бұлтқа аспандағы.

Жамбыл: 
Тура жол таппаған, əгугəй, туысыңнан,
Талап қып талайлардың, əгугай, туы сынған.
Ақ құмнан елеп алған алтындайын,
Мен сені шығармаспын уысымнан.

Бұрым:
Салғанына тағдырдың көнеміз де, көнеміз де,
Көтерейік ақынды төбемізге.
Қыз біткеннің қызығы қысқа дейді, қысқа дейді,
Пешенеге жазғанын көреміз де.

ЖҰЛДЫЗЫМ ЖІБЕК ЖОЛЫ БОЙЫНДАҒЫ
Əні: Лəззат Қажығалиева

Сөзі: Күлəш Ахметова
Өңдеген: Еркін Нұрымбетов

ЖҰЛДЫЗЫМ ЖІБЕК ЖОЛЫ БОЙЫНДАҒЫ

Əні: Лəззат Қажығалиева
Сөзі: Күлəш Ахметова

Жан Тараз, жақұт таққан тəжім менің!
Жанымнан кетпей қойған сазым менің.
Жанары кең даланың жабылмаған,
Жарқырай түсіпсің-ау қазір керім!

Көркемім, шырағы бар маңдайында,
Жарыған жасыл гүлзар, тал-қайыңға.
Қандай боп, не күн кешер екенсің сен,
Жаһандық ғаламдасу жағдайында?!

Тілекшің – түн ұйқысын қиған ақын,
Ырзасың перзенттік сəл сыйға да тым.
Алдымен Алла, сосын халқым үшін –
Таңдағы мінəжатым, ғибадатым.

Жұлдызым Жібек жолы бойындағы,
Өреңді өркениет мойындады.
Боз бие шалып, күтіп тұрған той бұл – 
Борт үзіп, бостандыққа бой ұрғалы.

Сəулеттің шаһардағы мəні күшті,
Баһарға бар табиғат бағынышты
Бəдіздің бəйшешегі мың жылдан соң
Көзінің бір тамшысын қанып ішті.

Алдыңда – мың жылдықтар өлшенбеген,
Сол кезде – көзім болсаң – сен сөнбеген –
Бабамның алған дінін балам ұстап,
Бал тілде сөйлер халқым мен сөйлеген!



75



76



77



78



79



80



81



82



83



84



85



86



87



88



89



90



91



92



93



94



95



96

ЖЫР-ЖАМБЫЛ

Əні: Жасқайрат Орынбаев
Сөзі: Айбек Оралқанов

Телегей теңіздей, 
Еліме негіздей, 
Жыр-Жамбыл – асыл бабам.
Есімін əн қылып,
Жырлайды жаңғырып, 
Жазира жасыл далам.

Аламан айтыстың Алатау алыбы, 
Даланың даңғайыр дарыны. 
«Сүйінбай пірім» деп,
«Сұраншы» жырым деп,
Жырлары жасындаған. 

Қайырмасы:

Жетісу саңлағы,
Тараздың тарланы,
Қазақтың үні – Жамбыл. 
«Шын атым – халық» деп, 
Шолпандай жарық боп, 
Жасайды Ұлы Жамбыл. 

Алашты əлемге, 
Танытқан əуелде, 
Жамбылдың жыры дара. 
Жыраулар жалғасы, 
Жұртымның жолдасы, 
Туды оны Ұлы Дала. 

Алатау сияқты толағай тұлғасы, 
Адамзат жанының сырласы. 
Тоқтағұл - Жамбылдың,
Достығы мəңгі үлгім, 
Бірі – шоң, бірі – дана.  

Қайырмасы:

Ғасырдың құрдасы, 
Ғаламат жыр басы, 
Өнердің нары – Жамбыл. 
Ленинград өренін,
Қорғаған өлеңі, 
Қазақтың ары – Жамбыл.

Əлемге əйгілі атағы аруақты,
Əрқашан Алашқа ардақты,  
Сөздері шырындай, 
Шындықтың шыңындай, 
Ақиқат мөрі - Жамбыл.

Қайырмасы:

ҚАЙТА КЕЛГЕН ЖАСТЫҚ ШАҚ
Əні: Бауыржан Ақтай
Сөзі: Жамбыл Жабаев

Өңдеген: Бауыржан Ақтай

ҚАЙТА КЕЛГЕН ЖАСТЫҚ ШАҚ

Əні: Бауыржан Ақтай
Сөзі: Жамбыл Жабаев

Бұл Жамбыл жасап отыр тоқсан жасты,
Тоқсаннан əрі кетіп, жүзге де асты.
Шебер сөз, асыл меруерт, шаттық күйі,
Жамбылдан енді, сірə, құтылмасты.
 
Жамбылдың ардақталып бұлбұл сөзі, 
Гауһардай нұрын төккен екі көзі.
Тоқсанда қайтып алып жиырма бесті,
Жасарып қарт бабаңның тұрған кезі!

Жиырма бес маған тағы қайтып келді,
Сəлемін алтын күннен айтып келді.
Қалайша жыр төкпесін, əн соқпасын,
Шаттықтан нөсер төккен дəуірде енді!

1

2

ҚАЗАҚТЫҢ ЖЕРҰЙЫҒЫ
Əні: Болатқали Əмірханов

Сөзі: Дулат Шідеров
Өңдеген: Болатқали Əмірханов

ҚАЗАҚТЫҢ ЖЕРҰЙЫҒЫ

Əні: Болатқали Əмірханов
Сөзі: Дулат Шідеров

Тауың асқақ, киелі өзен-көлі,
Ақын, батыр, əулие бабам жері.
Ойлағанмен басылмас сағынышым,
Келдім аңсап мен сені, Тараз елі.

Қайырмасы:

Төрім сенсің ұлылар із қалдырған,
Елі сенсің Жамбылдың жыр жаудырған.
Əні сенсің ғашықтар бірге шырқар,
Айналайын, Таразым, тұнған нұрдан.
Əні сенсің ғашықтар бірге шырқар,
Айналайын, Таразым, тұнған нұрдан.

Берген Алла қоныс қып қазағыма,
Ай менен күн таласпас ажарыңа.
Алты айналып əлемді келсемдағы,
Жер табылмас жетердей Таразыма!!!

Қайырмасы:

Батырың бар тауыңдай кең иығы,
Жамбыл - Жəкем ақынның ақиығы.
Естілетін жыр болып жел-құйыны,
Сенсің,Тараз, қазақтың жерұйығы.
Естілетін жыр болып жел-құйыны,
Сенсің, Тараз, қазақтың жерұйығы.

Қайырмасы:

ƏУЛИЕАТА, ТАРАЗЫМ
Əні: Серғали Мырзабаев

Сөзі: Тілеген Ормаш
Өңдеген: Көбей Ізтілеуов Вальс екпінінде

ƏУЛИЕАТА, ТАРАЗЫМ

Əні: Серғали Мырзабаев
Сөзі: Тілеген Ормаш

Тарихың шежіре, Таразым,
Көзіндей даламның.
Тарқамас дəйім базарың,
Мəуелі алабың. 

Қайырмасы:

Əулиеата, Таразым,
Ғаламат ғажабың.
Сағындым сиқыр далаңды,
Сенде атқан таңдарым!

Қазақтың өшпес ғұмыры,
Шу өзен, белінде,
Мəңгілік елдің тұғыры,
Қозыбасы жерінде.

Қайырмасы:

Əулиеата, Таразым,
Ғаламат ғажабың.
Сағындым сиқыр далаңды,
Сенде атқан таңдарым!

Мойынқұм сырлы жыр тұнған,
Киік əн желеді.
Бибіні Айша пір тұтқан,
Ғашықтар əлемі.

Қайырмасы:

Алатау, асқақ ақ шыңым,
Қаратау, тақпысың?!
Сусамыр - елдің жайлауы,
Аспара, бақпысың?!

ЖАМБЫЛ КЕШТЕРІ

Əні мен сөзі: Аман Малдыбаев
Өңдеген: Ержан Рысметов

ЖАМБЫЛ КЕШТЕРІ

Əні мен сөзі: Аман Малдыбаев

Желкілдеп өскен терегің,
Жастық шақ, əсем əуені.
Жамбылдың кеші сағынтты,
Тамылжып өткен кешегі.

Қайырмасы:

Күндер зулап зымырайды,
Алмастырып күнмен айды.
Келмес кеткен, күндер өткен,
Бұл мұңымды кім тыңдайды?

Қайырылмас, қайран, уақыт,
Қарамай кеткен артына.
Сағыныш лебі еседі,
Жамбылдың кеші кешегі.

ТАРАЗЫМ

Əні: Руслан Бурабай
Сөзі: Əсет Шілдебаев

Өңдеген: Руслан Бурабай

ТАРАЗЫМ

Əні: Руслан Бурабай
Сөзі: Əсет Шілдебаев

Тереңде жатқан тарихы,
Көне қалам - Таразым.
Күмбезі көкпен таласқан,
Сұлу қалам - Таразым.

Керіле аққан өзені,
Толқыны асау Таласым.
Бетпақ дала Мойынқұм,
Бабамның болған панасы.

Тұлғалар туған бұл мекен,
Алашқа асқан айбары.
Өзіңде көкке көтерді,
Қазағым алғаш байрағын.

Жыл сайын жайнап жасарған,
Айбынды қала - Таразым.
Киелі қалам, гүл қалам,
Татулық тапқан жарасым.

ТАРАЗ ШУАҒЫ
Əні: Серік Бабаханов

Сөзі: Мұрат Тастағанов
Өңдеген: Нұрлан Төкейұлы

ТАРАЗ ШУАҒЫ

Əні: Серік Бабаханов
Сөзі: Мұрат Тастағанов

Найзағай боп қас дұшпан наразыға,
Намыс болған қазағым - сабазыма.
Əлемде бұл жер бар ма, жетер, сірə,
Əулиелер мекені - Таразыма!

Қайырмасы:

Төрім сенсің ұлылар сыр қалдырған,
Елі сенсің Жамбылдың жыр жаудырған.
Айналайын Таразым – құт қонысым,
Айналайын тұлғаң да тұнған нұрдан!

Тəңіріден тілеймін бағыңды əмəн,
Тіршілігің, тынысың – дəру маған.
Жайнай берші жаңғырып, жəннат бағым,
Жасыл желек жамылған ару қалам!

Қайырмасы:

Күмбездерің көтерген асыл жиып,
Қасиетің кемеңгер, бəсің биік.
Келіп қалдым аңсаудан арыла алмай,
Қайтайын деп тəу етіп, басымды иіп.

Қайырмасы:

Сыбызғы

Сазсырнай

Сырнай

Прима

Шертер

Домбыра 1

Домбыра 2

Бас домбыра

Барабан

Əнші

Қобыз I

Қобыз II

Нар қобыз

Қайырғазы Төлен

ТАРАЗЫМ
Əні: Кентау Назарбек

Сөзі: Қайрат Бейсембаев
Өңдеген: Қайырғазы Төлен

Орташа

Сыб.

С. сыр.

Сыр.

Пр.

Шер.

Дом. 1

Дом. 2

Б. дом.

Бар.

Əн.

Қоб. I

Қоб. II

Н. қоб.

6

6

6

6

6

6

Кө не ден ақ маң ыз ды, Қа ла бол ған- - - - - -

Сыб.

С. сыр.

Сыр.

Пр.

Шер.

Дом. 1

Дом. 2

Б. дом.

Бар.

Əн.

Қоб. I

Қоб. II

Н. қоб.

12

12

12

12

12

Та ра зым.

12

Да на лы ғың аб ыз дай, Да ра бол ған Та ра зым. Бе ре ке мен- - - - - - - - - - - - -

Сыб.

С. сыр.

Сыр.

Пр.

Шер.

Дом. 1

Дом. 2

Б. дом.

Бар.

Əн.

Қоб. I

Қоб. II

Н. қоб.

18

18

18

18

18

бір лік ті,

18

Ме кен ет кен Та ра зым, Жі бек жо лын мəң гі лік, Бе кем- - - - - - - - - - -

Сыб.

С. сыр.

Сыр.

Пр.

Шер.

Дом. 1

Дом. 2

Б. дом.

Бар.

Əн.

Қоб. I

Қоб. II

Н. қоб.

24

24

24

24

24

ет кен

24

Та ра зым. Сыр тарт қы зып та ри хын, Та сып тұр ған- - - - - - - - -

Сыб.

Əн.

Қоб. II

Н. қоб.

Та ра зым.

30

Қа ра һан ды Ай ша мен, Ға шық қыл ған Та ра зым.- - - - - - - - - - -

Сыб.

С. сыр.

Сыр.

Пр.

Шер.

Дом. 1

Дом. 2

Б. дом.

Бар.

Əн.

Қоб. I

Қоб. II

Н. қоб.

36

36

36

36

36

Құ шақ жай ып

36

қо нақ қа, Кел деп тұр ған Та ра зым. Та ғы лым ды та ри хын,- - - - - - - - - - - -

Сыб.

С. сыр.

Сыр.

Пр.

Шер.

Дом. 1

Дом. 2

Б. дом.

Бар.

Əн.

Қоб. I

Қоб. II

Н. қоб.

42

42

42

42

42

Көр деп тұр ған

42

Та ра зым.

1.

1.

1.

1.

- - -

Сыб.

С. сыр.

Сыр.

Пр.

Шер.

Дом. 1

Дом. 2

Б. дом.

Бар.

Əн.

Қоб. I

Қоб. II

Н. қоб.

48

48

48

Сыб.

С. сыр.

Сыр.

Пр.

Шер.

Дом. 1

Дом. 2

Б. дом.

Бар.

Əн.

Қоб. I

Қоб. II

Н. қоб.

54

54

54

54

54

54

ТАРАЗЫМ

Əні: Кентау Назарбек
Сөзі: Қайрат Бейсембаев

Көнеден-ақ маңызды,
Қала болған Таразым.
Даналығың абыздай,
Дара болған Таразым.

Береке мен бірлікті,
Мекен еткен Таразым,
Жібек жолын мəңгілік,
Бекем еткен Таразым.

Қайырмасы:

Сыр тартқызып тарихын,
Тасып тұрған Таразым.
Қараханды Айшаға,
Ғашық қылған Таразым.

Құшақ жайып қонаққа,
Кел деп тұрған Таразым.
Тағылымды тарихын,
Көр деп тұрған Таразым.

Қайырмасы:

Тарихымның бастауы,
Болып тұрған Таразым.
Ырыс пен бақ халқына,
Қонып тұрған Таразым.

Хандығымның қазығын,
Бекем еткен Таразым.
Батыр мен би, ақындар,
Мекен еткен Таразым.

Қайырмасы:

ТАРАЗҒА АРНАУ
Əні: Нартай Бекежанов

Сөзі: Мұхтар Ниязов
Өңдеген: Бейбіт Ақош

ТАРАЗҒА АРНАУ
Əні: Нартай Бекежанов

Сөзі: Мұхтар Ниязов

Жылдардың жалғасындай Таласы бар,
Кешегі Қарахандай бабасы бар.
Сыр шерткен қазынасы ғасырлардан,
Қазақтың Тараз деген қаласы бар.
Мұнда бар көне тарих, асқақ арман,
Өшпестей таңбаланып таста қалған.
Азаттық Алатаудан бастау алса,
Қазақтық Қаратаудан бастау алған.
Жəнібек қазақ үшін нарлық қылған,
Керейдің арғымағы қарғып тұрған.
Шу менен Таласқа əкеп өз алдына,
Шулатпай, таластырмай хандық құрған.

Əн – əлем, адастырмас өлең - даңғыл,
Айрылмас егіз ұғым – өнер, тағдыр.
Ұрпаққа сөзі - жақұт, өзі - бақыт,
Бір-бір шың кешегі өткен Кенен, Жамбыл.
Қадамын Сырдың Елі қаз басқанда,
Тіккен ел, көркем сөйлеп, көзді асқарға.
Таразға тартуымыз осы болды,
Нартайдан саз, сүлейден сөз қосқанда.
Тыныштық берекеде  кілті бақтың,
Тусын тек əр таң сайын жұртыма ақ күн.
Ордасына айналсын, Қазақстан,
Береке, Байлық, Бірлік, Ынтымақтың.

ТУҒАН ЖЕР - ТАЛ БЕСІГІМ

Əні: Дүйсенəлі Бықыбаев 
Сөзі: Кəріпжан Нүсіп

Өңдеген: Дастан Көреген             

ТУҒАН ЖЕР - ТАЛ БЕСІГІМ

Əні: Дүйсенəлі Бықыбаев 
Сөзі: Кəріпжан Нүсіп             

Өрбіген мерей нұрлы ақ таңым бар,
Көкдөнен, Көгершін мен Мақпалым бар.
Құланның қасиетті аймағынан,
Маржан ой, тəтті жеміс татқаным бар.
Аулына Тұрар ағам келе қалсаң,
Сарқылмас пейілі кең ақтарылар.

Қайырмасы:
А-а-ай, жайсаң жерім, байтақ елім,
Селдеген ақ нөсердей аққан терім.
Шалқар далам, заңғар бабам,
От берген намысыма əр таң маған.

Кең жайлау, Шалтау менен Қарақыстақ,
Шалқимын жұпарыңнан дара күш ап.
Тербейді зергер ойлы жыр алдағы,
Жүректен тебірене қалам ұштап.
Сұлутөр, Тереңөзек, Шіліктінің,
Ізі бар бабамыздың біліпті кім.

Қайырмасы:
А-а-ай, балдай бұлақ, жалғыз құрақ,
Тұрады қыз керімдей маған ұнап.
Сұлу көркем, киелі өлкем, сөнбеген
Жұлдызымсың айдай еркем.

Зердемде күй сазындай жазып бəрін,
Бұлбұлдың балдай үнін аз ұқпадым.
Көңілім көктем болып құлпырады,
Көгінде Мыңжылқының жазықтарын.
Самалы Көкдөнен мен Теректінің, 
Сезімді буырқанған тежепті кім.

Қайырмасы:
А-а-а-ай санам тегін, анам менің,
Өзіңнен өскен бекіп балаң белін.
Шаттық қалам, қымбат маған
Өмірдің келбетіндей артық маған.

ТАРАЗЫМ

Əні: Мақсат Салықов
Сөзі: Тілеукен Əлжекеев

Өңдеген: Əділет Серікұлы

Жүрдек

ТАРАЗЫМ

Əні: Мақсат Салықов
Сөзі: Тілеукен Əлжекеев

Алатау биік асқарым,
Айбынды елім асқағым.
Əулиеата мекенім,
Арайлы ашық аспаным.
Аралап асу белдерін,
Өзіңді аңсап келемін.
Туған өлкем Таразым,
Аңсап саған келемін.

Қайырмасы:

Жайна, көне Таразым,
Тарқамасын базарың.
Мəшhүр болып ажарың,
Əлемге атың тарасын.
Жыр алыбы Жамбылым,
Таралғандай əн-жырың.
Тарихы мол Таразым,
Берекелі əр күнің.

Жайлаған қазақ даласын,
Бір жарым ғасыр арасын.
Өркендеп бүгін келесің -
Əулиеата, Таласым.
Қойнауы тарих мекенім, 
Жазылған аңыз - ертегім.
Жайнай бер, Тараз киелім,
Жарқын да болып ертеңің! 

Қайырмасы:

АЩЫБҰЛАҚ – АУЫЛЫМ

Əні мен сөзі: Айтмұхамбет Исақов
Өңдеген: Дулат Байзілдаев

АЩЫБҰЛАҚ – АУЫЛЫМ

Əні мен сөзі: Айтмұхамбет Исақов

Бойында қатар қонған Қарасудың. 
Тамаша талай күнді таң асырдым. 
Ауылым Ащыбұлақ елді мекен. 
Кешегі көзін көрген бар асылдың. 

Қайырмасы:
А-хау,
Көделі жайлауы бар. 
Көрікті аймағы бар. 
Сенсің қадірлеп күткен елім,
Құлпырған құт мекенім. 
Көгілдір көлдері бар. 
Көкмайса белдері бар. 
Жайна, ауылым, тал бесігім. 
Жасасын, жасасын мəңгі есімің. 

Айкүміс, Миялы өзек, Шайданасы. 
Ежелгі Ащыбұлақ айналасы. 
Аққұм мен Ботағара, Көктөбенің. 
Төскейде төрт түлікке бай даласы. 

Қайырмасы:

ЖАМБЫЛЫМ ҚАНДАЙ ТАМАША!

Əні: Садық Кəрімбаев
Сөзі: Шона Смаханұлы

ЖАМБЫЛЫМ ҚАНДАЙ ТАМАША!

Əні: Садық Кəрімбаев
Сөзі: Шона Смаханұлы

Көркіңді көріп сүйінем,
Жасампаз қала - Жамбылым.
Шырқаған көңіл күйімен,
Арналсын əсем əн-жырым.

Қайырмасы:

Қойылған сəтті өзіңе,
Жамбыл деп даңқты ұлы есім.
Өмірге дархан сенің де,
Ғажайып қосқан үлесің.

Қайырмасы:

Көркейткен жайсаң жерімді,
Кенім бар бақыт-берекем.
Кенелткен байтақ елімді,
Ақ алтын дəнге сол екен.

Қайырмасы:

Сəулетті, сəнді, тұрмысты,
Байлығың шалқар шалқыған.
Ақпейіл, азат, ырысты,
Айналдым туған халқымнан.

Алатау менен Қаратау,
Тоғысқан жері – тұрағың.
Сімірсең суың шəрбəт-ау,
Мөлдіреп ерке бұлағың.

Қайырмасы:

Қанатын жайып жас орман,
Үйлерің өскен жараса.
Жыл өткен сайын жасарған,
Жамбылым қандай тамаша!

ТАРАЗЫМ
Əні: Жоламан Тұрсынбаев

Сөзі: Мырзатай Жолдасбеков
Оркестрге өңдеген: Айтқали Жайымов

ТАРАЗЫМ

Əні: Жоламан Тұрсынбаев
Сөзі: Мырзатай Жолдасбеков

 

Бабам бақыт іздеп тапқан жер,
Анам отын алғаш жаққан жер.
Туған елдің жарық жұлдызы –
Баласағұн данам жатқан жер!

Қайырмасы:

Таразым,
Арайланып атқан таңдары,
Қуанышқа ашық есігі.
Айша бибі ару – арманы,
Махаббаттың алтын бесігі!

Кіндігімнің қаны тамған жер,
Шаттығымның шамы жанған жер.
Ғасырлардың өшпес таңбасы –
Керуеннің ізі қалған жер!

Қайырмасы:

Базарына байлық толған жер,
Бақшасына бұлбұл қонған жер.
Қайсар мінез батыр бабалар,
Қазағыма тірек болған жер!

Қайырмасы:

АЯУЛЫ ТАРАЗЫМ
Əні: Алтынбек Қоразбаев
Сөзі: Арғынбай Бекбосын

Оркестрге өңдеген: Жамағат Темірғалиев
Вальс екпінінде

АЯУЛЫ ТАРАЗЫМ

Əні: Алтынбек Қоразбаев
Сөзі: Арғынбай Бекбосын

Арайлап таң күліп,
Рухың жаңғырып,
Жасай бер, əулие -
Таразым мəңгілік.

Қайырмасы:

Қазақтың даласы -
Ғажайып, қарашы.
Ақмаржан шашады,
Ақ ерке Таласы.
Таразым айналдым,
Гүн қала жайдарлым,
Ұл-қызың аялап,
Гүл баққа айналдың.

Айбарлы Қарахан,
Киелі бар атам.
Махаббат піріндей,
Айша ару - жан апам.

Қайырмасы:

Өткенің - ертегі,
Шежіре шертеді.
Өзіңмен жарасар,
Елімнің ертеңі.
Жібек жол бойында,
Жайнап қыр ойыңда.
Құлпыртып енді мен,
Əн айтам тойыңда

Перзенті Алланың,
Арнайды жыр-əнін.
Таразым мəңгілік,
Сөнбесін шырағың.

ЖАҢАРҒАН ЖАМБЫЛ

Əні: Шəмші Қалдаяқов
Сөзі: Əбдімұхаммед Сейталин

ЖАҢАРҒАН ЖАМБЫЛ

Əні: Шəмші Қалдаяқов
Сөзі: Əбдімұхаммед Сейталин

Жамбылым жері бай,
Молшылық қаласы.
Жинаған жиһаздай,
Қос өзен арасы.

Жырлайын даңқыңды,
Əлемге əйгілі-ей.
Жеңімпаз салтыңды,
Қанатын жайды дей.

Қайырмасы:

Бақ қалам – Жамбыл,
Шат қалам – Жамбыл,
Мақтанам – Жамбыл,
Даңқыңа!

Қаратау кендері,
Өндіріс жүрегі.
Еңбеккер ерлері,
Елімнің тірегі.

Алатау тұлғалы,
Жастықтың өрісі.
Қыздары, ұлдары,
Əнімнің желісі.

Қайырмасы:

ЖЫР ЖАМПОЗЫ – ЖАМБЫЛ АТА

Əні: Жандос Омаров
Сөзі: Арасанбай Естенов

ЖЫР ЖАМПОЗЫ – ЖАМБЫЛ АТА

Əні: Жандос Омаров
Сөзі: Арасанбай Естенов

Сүйінбайдай пірі бар,
Отты орақ тілі бар.
Əуенінің əн-жырлы,
Бірі – шекер, бірі – бал.

Ағын судай өрлеген,
Айтыста дес бермеген.
Шабыт алып оралған,
Мəскеудегі көрмеден.

Қайырмасы:

  О-о-о-ооу,
Жыр жампозы - абыз ата,
Жүз жасаған - аңыз ата.
Бар ғұмыры - əн-жыр ата,
Жыр дүлдүлі - Жамбыл ата!

Қанатын құстай қомдаған,
Əлемге сəлем жолдаған.
Киесі - қызыл жолбарыс,
Шақырып шабыт, қолдаған.

Елден асқан өнері,
Қызыл тілдің кенені.
Жер жаһанға танылған,
Ұлы дала Гомері.

Қайырмасы:

